სკოლა ______________________________________  კლასი ________ 

სახელი ______________________  გვარი _____________________________

ტელეფონი ________________________________
ამოცანა 1. უცნაური სტრიქონები

ციფრებიანი სტრიქონი შემდეგი წესის მიხედვითაა შექმნილი: პირველი სტრიქონი ერთი ციფრისაგან - ერთიანისაგან შედგება, მომდევნო სტრიქონები კი შემდეგნაირად წარმოიქმნება: ყოველ ახალ სტრიქონში ორჯერ გადავწერთ მის წინა სტრიქონში მოცემულ ციფრების ჯაჭვს (გვერდი-გვერდ, ერთიმეორის მიყოლებით), თავში კი დავუწერთ კიდევ ერთ რიცხვს - სტრიქონის რიგით ნომერს (მერამდენე სტრიქონიცაა, იმ რიცხვს დავწერთ).

ამ წესის მიხედვით პირველი ოთხი სტრიქონი ასეთი იქნება:

1-ლი სტრიქონი
1

მე-2 სტრიქონი
211

მე-3 სტრიქონი
3211211

მე-4 სტრიქონი
432112113211211

მოცემული პირობის მიხედვით გაიაზრეთ ქვემოთ მოცემული შეკითხვები და გაეცით პასუხები:

1. როგორი იქნება ამ წესის მიხედვით მე-5 სტრიქონი?

_____________________________________ 
2. სულ რამდენი ციფრი იქნება მე-6 სტრიქონში?

__________________________________________________ 
3. სულ რამდენჯერ შეგვხვდება ციფრი 1-იანი პირველ შვიდ სტრიქონში?

_____________________________________ 
4. რა ციფრი იქნება მეშვიდე სტრიქონში 123-ე ადგილას (თუ მარჯვნიდან მარცხნივ გადავითვლით)?

_________________________________________________ 
5. სულ რამდენჯერ შეგვხვდება პირველ რვა სტრიქონში ლუწი ციფრები (2, 4, 6, 8)?
2-იანი - _______________

4-იანი - ________________

6-იანი - _______________

8-იანი - ________________

ამოცანა  2. ამოცანა დაბადების დღე.
თამარი და მარიამი მხოლოდ თავიანთ დაბადების დღეს იტყუებიან, დანარჩენ დღეებში კი ყოველ​თ​ვის სი​მარ​თლეს ამბობენ. 6 აპრილს თითოეულ მათგანს ჰკითხეს: „როდის არის შენი დაბადების დღე?“ თამარმა უპასუ​ხა - „ჩემი დაბადების დღე გუშინ იყო“, მარიამმა კი უპასუხა - „ჩემი დაბადების დღე ხვალ იქნება“. მომდევნო დღეს მათ იმავე კითხვაზე იგივე პასუხი გასცეს, რაც წინა დღეს. როდის ყოფილა თითოეული მათგანის დაბა​დე​ბის დღე? შეეცადეთ, პასუხი დაასაბუთოთ.
ამოცანა  3. ჩატეხილი ფანჯარა

· ხუთი ბიჭი ეზოში ფეხბურთს თამაშობდა და შემთხვევით ფანჯრის მინა ჩაამსხვრიეს. 

· ვანომ თქვა: „ეს ან ლაშამ ჩაიდინა, ან დავითმა“;

· ლაშამ თქვა: „ეს არც მე ჩამიდენია და არც ბექას“;

· მიხომ თქვა: „მგონი ერთ-ერთი მათგანი სიმართლეს ამბობს, მეორე კი ტყუის“;

· ბექამ კი თქვა: „მიხო, შენ მართალს არ ამბობ“.

ბებო კი იქვე სკამზე იჯდა და ყველაფერი დაინახა. მან თქვა, რომ მხოლოდ ერთი ბიჭი ტყუის, მაგრამ ფანჯრის გამტეხი არ გათქვა. ვინ გატეხა ფანრის მინა? შეეცადეთ, პასუხი დაასაბუთოთ.

ამოცანა  4. სტუდენტი და გამოცდები 
სტუდენტმა უნივერსიტეტში სწავლის 5 წლის განმავლობაში სულ ჩააბარა 31 გამოცდა. ყოველ წელს ის აბარებდა უფრო მეტ გამოცდას, ვიდრე წინა წელს. მე-5 კურსზე მან ჩააბარა სამჯერ მეტი გამოცდა, ვიდრე პირველ წელს. რამდენი გამოცდა ჩააბარა მან მე-4 კურსზე?
ამოცანა 5. რიცხვებით თამაში
ოთხმა მეგობარმა, გიამ, დათომ, ლევანმა და მიშიკომ ასეთი თამაში მოიგონა:

გია დაწერს რაიმე რიცხვს, რომელშიც არანაკლებ 6 და არაუმეტეს 9 ციფრია (თანაც ყველა განსხვავებული), ამ რიცხვს გადასცემს დათოს. დათო მიღებულ რიცხვს ციფრების საწინააღმდეგო თანმიმდევრობით გადაწერს და ამ რიცხვს გადასცემს ლევანს. ლევანი ადგილებს შეუცვლის უდიდეს და უმცირეს ციფრებს. ამის შემდეგ, ეს რიცხვი მიშიკოსთან გადადის. მიშიკო პირველ და ბოლო ციფრებს შეუცვლის ადგილებს და ამით მიიღებს საბოლოო შედეგს.

მაგალითად:

· გიამ დაწერა:







213587

· დათომ ამ რიცხვისაგან მიიღო:




785312

· ლევანმა ადგილები შეუცვალა 1-სა და 8-ს და მიიღო: 

715382

· მიშიკომ კი საბოლოოდ, მიიღო რიცხვი:



215387

ასე, რომ თავდაპირველი რიცხვისაგან 213587, საბოლოოდ მიღებული იქნა რიცხვი 215387.

პირიქით, თუ ვიცით, რომ:

· მიშიკომ მიიღო






69507132

· მივხვდებით, რომ ლევანს მიუღია




29507136

· ეს ნიშნავს, რომ დათოს მიუღია 




20597136

· გიორგის კი დაუწერია





63179502

ანალოგიურად, თუკი ვიცით რომელიმე მათგანის მიერ მიღებული რიცხვი, შეგვიძლია გავიგოთ რა რიცხვი მიიღო თითოეულმა დანარჩენმა.

შეავსეთ ქვემოთ მოყვანილი ცხრილი თამაშის წესების მიხედვით:

